
ՌԱԶՄԱԿԱՆ ԿԱՐԻՔՆԵՐԻ ՀԱՄԱՐ ՊԵՏԱԿԱՆ ՊԱՏՎԵՐԻ ՁևԱ​ՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ
Հիմք ընդունելով «Ռազմարդյունաբերական համալիրի մասին» Հայաս​տանի Հանրապետության օրենքի 6-րդ հոդվածի 1-ին մասի 3-րդ կետի «ա» ենթա​կետը՝ Հայաստանի Հանրապետության կառավարությունը որոշում է.
  1.Հաստատել Ռազմական կարիքների համար պետական պատվերի ձևա​վորման կարգը`  համաձայն հավելվածի:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
             ՎԱՐՉԱՊԵՏ




  Կ. ԿԱՐԱՊԵՏՅԱՆ

                 Նախագիծ

Հավելված

ՀՀ կառավարության 2016թ.

_______N__________ որոշման

ԿԱՐԳ 

ՌԱԶՄԱԿԱՆ ԿԱՐԻՔՆԵՐԻ ՀԱՄԱՐ 

ՊԵՏԱԿԱՆ ՊԱՏՎԵՐԻ ՁԵՎԱՎՈՐՄԱՆ

1. Սույն կարգով կարգավորվում են ռազմական կարիքների համար պետական պատվերի և նրա հիմնական ցուցանիշների ձևավորման, ռազմական կարիքների համար պետական պատվերում ռազմական ապրանքների և գույքի ընդգրկման ու այդ նպատակով Հայաստանի Հանրապետության ռազմարդյունաբերական հանձնաժողովի (այսուհետ` ՀՀ ՌԱՀ), պետական պատվիրատուների, Հայաստանի Հանրապետության պաշտպանության նախարարու​թյան ռազմարդյունաբերության պետական կոմիտեի (այսուհետ` ՀՀ ՊՆ ՌԱՊԿ) և ռազմարդյունաբերական համալիրի գործունեության սուբյեկտների միջև համա​գործակ​ցության կանոնների հետ կապված հարա​բերու​թյունները:

2. Սույն կարգում օգտագործվող հասկացությունների նշանակությունը համապատասխանում է «Ռազմարդյունաբերական համալիրի մասին» Հայաստանի Հանրապետության օրենքով սահմանված հասկացություններին, եթե այլ բան սահմանված չէ սույն կարգով:

3. Ռազմական կարիքների համար պետական պատվերի ձևավորման ընթացքում պետք է պահպանվեն «Պետական և ծառայողական գաղտնիքի մասին» Հայաստանի Հանրապետության օրենքի պահանջները:

4. Հայաստանի Հանրապետության տարածքից դուրս արտադրման, նորոգման կամ օգտահանման, ինչպես նաև միջնորդների կողմից մատակարարման ենթակա ռազմական ապրանքները և գույքը ռազմական կարիքների համար պետական պատվերում չեն ընդգրկվում:

5. Ռազմական կարիքների համար պետական պատվերը ձևավորվում է ՀՀ ՌԱՀ-ի կողմից հերթական ֆինանսական տարվա և պլանային ժամանակահատվածի?? պետական բյուջեի նախագիծը կազմելիս, պետական պատվիրատուների առա​ջարկությունների և նախորդ տարվա ռազմական կարիքների համար պետական պատվերում ներառված, սակայն ավարտը հաջորդ տարիներին նախատեսված (տեղա​փոխված) աշխատանքների հիման վրա: 

6. Ռազմական կարիքների համար պետական պատվերի և նրա հիմնական ցուցանիշների վերաբերյալ առաջարկությունները մշակվում են Հայաստանի Հանրա​պետության կառավարության կողմից սահմանվող ռազմական ապրանքների և գույքի գների պետական կարգավորման մեթոդներով, դրանց կիրառման մեխա​նիզմները և ռազմական կարիքների համար պետական պատվերի տեղադրման գնի որոշման կարգով (այսուհետև` սահմանված կարգով որոշվող գին): 
7. ՀՀ ՊՆ ՌԱՊԿ-ը մշակում է ռազմական կարիքների համար պետական պատվերի ձևավորման պլան-ժամանակացույցը (այսուհետ` պլան-ժամանակացույց), որտեղ սահմանվում են նախատեսվող միջոցառումները, կատարման ժամկետները, կատարողները և ներկայացվող փաստաթղթերը:Պլան-ժամանակացույցը հաստատ​վում է ՀՀ ՌԱՀ-ի նախագահի կողմից:

8. ՀՀ պետական պատվիրատուի պատասխանատու (հայտատու) ստո​րա​բաժանումները հերթական ֆինանսական տարվա և պլանային ժամանակա​հատվածի պետական բյուջեի նախագիծը կազմելիս իրենց կողմից ձևավորված սպառազինության և ռազմական տեխնիկայի, ռազմատեխնիկական միջոցների և ունեցվածքի ձեռք​բերման, թիկունքային գույքով ապահովման, ինչպես նաև աշխատանքների (նորոգման, հատուկ գիտահետազոտական և փորձակոնստրուկտորական, օգտա​հանման և այլ) իրականացման պահանջարկի նախագիծը ներկայացնում են ՀՀ ՊՆ ՌԱՊԿ: ՀՀ պետական պատվիրատուի պատասխանատու (հայտատու) ստորա​բաժա​նումները նշանակվում են ՀՀ պետական պատվիրատուի ղեկավարի կողմից` պլան-ժամանակցույցով սահմանված ժամկետում: :

9. ՀՀ ՊՆ ՌԱՊԿ-ն ուսումնասիրում և ամփոփում է ներկայացված պահան​ջարկ​​​ները, ինչպես նաև նախորդ տարվա ռազմական կարիքների համար պետական պատվերում ներառված, սակայն ավարտը հաջորդ տարիներին նախատեսված (տեղա​փոխված) աշխատանքները: Կազմակերպում է դրանց քննարկումը պատասխա​նատու (հայտատու) ստորաբաժանումների և ռազմ​արդյու​նաբերական համալիրի ռեեստրում և ռազմական կարիքների համար պետական պատվեր իրականացնող բազային կազմակերպությունների ցանկում ընդգրկված կազմա​կերպությունների, ինչպես նաև հնարավոր այլ կատարողների հետ, (այսուհետ` հնարավոր կատարող​ներ): ՀՀ ՊՆ ՌԱՊԿ-ի հարցման հիման վրա պատասխանատու (հայտատու) ստորա​բա​ժանում​ներ պետք է ներկայացնեն ռազմական ապրանքների և գույքի տեխնիկական բնութագրերը (առաջարկությունները կամ նմուշը):

ՈՒսումնասիրման և քննարկման արդյունքում որոշվում է ռազմական ապրանք​ների ու գույքի ներհանրապետական մատակարարման. 
1) պահանջարկի իրականացման հնարավորությունը,

2) հնարավոր կատարողների ցանկը,

3) իրական ծավալները և կատարման ժամկետները,

4) ըստ սահմանված կարգի որոշված գները և դրանց տեսակները:

10. Սույն կարգի պահպանմամբ ձևավորված ռազմական կարիքների համար պետական պատվերում ընդգրկման ենթակա ռազմական ապրանքների և գույքի ցանկի նախագիծը (այսուհետ` ամփոփ հայտը) ներկայացվում է ՀՀ ՌԱՀ-ի քարտուղարություն:
11. ՀՀ ՌԱՀ-ի քարտուղարությունը  Հայաստանի Հանրապետության Նախա​գահի 2015թ. դեկտեմբերի 29-ի N ՆՀ-893-Ն հրամանագրով հաստատված ՀՀ ՌԱՀ-ի կա​նոնա​դրությամբ սահմանված կարգով և պլան-ժամանակացույցով նախատեսված ժամկետներում ամփոփ հայտի նախագիծը քննարկման համար ներկայացնում է ՀՀ ՌԱՀ-ի անդամ​ներին, իսկ հատուկ գիտահետազոտական և փորձա-կոնստրուկտո​րա​կան աշխա​տանքների մասով` սկզբից ՀՀ ՌԱՀ-ին կից ռազմատեխնիկական և գիտատեխնիկական խորհրդին: 

12. ՀՀ ՌԱՀ-ի անդամների  հետ համաձայնեցված պետական պատվերի հիմ​նա​կան ցուցանիշները, ինչպես նաև ռազմական կարիքների համար պետական պատվերի ծավալները և անվանացանկը քննարկվում են ՀՀ ՌԱՀ-ի կողմից և առաջարկությունները ուղարկվում են պետական պատվիրատուներին` հերթական ֆինանսական տարվա և պլանային ժամանակահատվածի պետական բյուջեի նախագծում ընդգրկելու համար և ՀՀ ՊՆ ՌԱՊԿ` ռազմական կարիքների համար պետական պատվերի նախագիծը ձևավորելու նպատակով:

13. ՀՀ ՊՆ ՌԱՊԿ կազմում է ռազմական կարիքների համար պետական պատվերի նախագիծը` ըստ կատարման ժամանակացույցի և միջոցառումների, և յուրաքանչյուր տարվա պետական բյուջեի հաստատումից հետո 10-օրյա ժամկետում ներկայացնում է ՀՀ կառավարության հաստատմանը:

ՏԵՂԵԿԱՆՔ

«Ռազմական կարիքների համար պետական պատվերի ձևա​վորման կարգը հաստատելու մասին» Հայաստանի Հանրապետության կառավարության որոշման  հիմնավորման վերա​բերյալ 

         1. .Իրավական ակտի ընդունման անհրաժեշտությունը (նպատակը).
«Ռազմական կարիքների համար պետական պատվերի ձևա​վորման կարգը հաստատելու մասին» Հայաստանի Հանրապետության կառավարության որոշ​ման  նա​խա​գծի ընդունման հիմք են հանդիսանում «Ռազմարդյունաբերական համալիրի մասին» Հայաստանի Հանրա​պետության օրենքի 6-րդ հոդվածի 1-ին մասի «ա» և Հայաստանի Հանրա​պետության վարչապետի 2015թ. հուլիսի 24-ի ՙՌազմարդյու​նաբերական համալիրի մասին» Հայաստանի Հանրապետության օրենքի կիրարկումն ապահովող միջո​ցառում​ների ցանկը հաստա​տելու մասին՚ N 668–Ա որոշմամբ հաստատված հավելվածի 6-րդ կետի պահանջները: 
Որոշման նախագծի ընդու​նումը կնպաս​տի Հա​յաստանի Հանրա​պե​տու​​թյան ռազմական արդյունաբե​րության հա​մակար​գա​յին բա​րե​փոխումների իրա​կա​նաց​մանը:

2. Կարգավորման հարաբերությունների ներկա վիճակը և առկա խնդիրները
Հայաստանն անկախ պետականության կայացման տարիներին տնտե​սու​թյունը վերակազմավորել է առանց ռազմարդյու​նաբե​րու​թյան պե​տական համա​կար​գ​ված քաղաքականության և զարգացման հստակ ծրագրերի: Չկար Հայաստանի Հան​րապետության ռազմար​դյու​նաբերական համալիրի այնպիսի իրավական դաշտ, որը հիմ​ք կստեղծեր և կնպաս​տեր սպառազինության և ռազմական տեխնիկայի (այ​սուհետ` ՍՌՏ) և ռազմատեխնիկական ունեցվածքի (այ​սուհետ` ՌՏՈՒ) նոր նմուշների ստեղծման համար անհրաժեշտ կայուն, հա​մակարգված, իրավական, տնտեսական, սոցիա​լա​կան, ինչ​պես նաև գիտական և տեխնիկական կադրային քաղաքակա​նու​թյան և հավակնոտ ծրագրերի իրակա​նաց​մանը:  
3. Առկա խնդիրների ակնկալվող լուծումները
«Ռազմական կարիքների համար պետական պատվերի ձևա​վորման կարգը հաստատելու մասին» Հայաստանի Հանրապետության կառավարության որոշ​ման  նա​խա​գծի ընդունմամբ հիմք է դրվելու Հա​յաս​տանի Հանրա​պե​տու​թյան ռազմարդյունա​բերության ոլորտի աշխատանքների համակարգմանը և պաշտպա​նա​կան միասնական քաղաքականության իրականացմանը:

4. Իրավական ակտերի ընդունման դեպքում ակնկավող արդյունքը
«Ռազմական կարիքների համար պետական պատվերի ձևա​վորման կարգը հաստատելու մասին»   Հայաստանի Հանրապետության կառավա​րու​թյան որոշման  նա​խա​գծի ընդունումով հիմք է դրվելու ռազմարդյունաբերության ոլորտը համա​կարգող միասնական նորմատիվ իրա​վական կարգավորմանը, ռազմական կարիքների պետական պատվերների ժամանակին կատարմանը, որը հնարա​վորություն կտա արդյունավետ իրա​կանացնել ռազմական արդյունաբե​րու​թյան համակար​գա​յին բա​րե​փոխումները և զարգացումը:
5.Նախագծի մշակման գործընթացում ներգրավված ինստիտուտները, անձիք

«Ռազմական կարիքների համար պետական պատվերի ձևա​վորման կարգը հաստատելու մասին»   Հայաստանի Հանրապետության կառավարու​թյան որոշման նախագիծը մշակվել է Հայաս​տանի Հանրապետության պաշտպանության նախարարության կողմից:

Տեղեկանք
Հայաստանի Հանրապետության կառավարության «Ռազմական կարիքների համար պետական պատվերի ձևա​վորման կարգը հաստատելու մասին»     որոշման նախագծի ընդունելուց  հետո  իրավական այլ ակտերում փոփոխություններ կատարելու մասին
Հայաստանի Հանրապետության կառավարության «Ռազմական կարիքների համար պետական պատվերի ձևա​վորման կարգը հաստատելու մասին»     որոշման նախագիծն ընդունելու առնչությամբ Հայաստանի Հանրապետության իրավական այլ ակտերում փոփոխություններ  չեն  կատարվելու:

Տեղեկանք 

Հայաստանի Հանրապետության կառավարության «Ռազմական կարիքների համար պետական պատվերի ձևա​վորման կարգը հաստատելու մասին»    որոշման նախագիծն ընդունելուց հետո լրացուցիչ ֆինանսական միջոցների և պետական բյուջեի եկամուտներում ու ծախսերում  փոփոխություններ կատարելու մասին

Հայաստանի Հանրապետության կառավարության ««Ռազմական կարիքների համար պետական պատվերի ձևա​վորման կարգը հաստատելու մասին» որոշման նա​խա​գիծն ընդունելուց հետո լրացուցիչ ֆինանսական միջոցներ չեն պահանջվելու և 2016թ. Հայաստանի Հանրապետության պետական բյուջեի եկամուտներում ու ծախսերում  փոփո​խություններ չեն  կատարվելու:

ՏԵՂԵԿԱՆՔ

«Ռազմական կարիքների համար պետական պատվերի ձևա​վորման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ պետական մարմինների դիտողությունների և առաջարկությունների մասին

	Դիտողություններ և առաջարկություններ
	ՀՀ ՊՆ հիմնավորումը

	ՀՀ Ազգային անվտանգության խորհրդի քարտուղարություն` ելք NԱԽ-1/254 առ 12.05.2016թ.

	Դիտողություններ և առաջարկություններ չունի
	Ընդունվել է ի գիտություն

	ՀՀ ֆինանսների նախարարություն` ելք N07/82-5/15000-16 առ 25.05.2016թ.

	Կարգի 15-րդ և 16-րդ կետերը վերախմբագրել և համա​ձայնեցման գործընթացները իրականացնել ՀՀ պաշտպանու​թյան նախարարության շրջանակներում
	Ընդունվել է մասամբ. և նախագծում կատարվել է համապատասխան փոփոխություն

	ՀՀ Ազգային անվտանգության ծառայություն` ելք N11/366 առ 25.05.2016թ.

	1. Որոշման նախագծի նախաբանում «մասի» բառից հետո ավելացնել «3-րդ կետի» բառերը:

2. Հավելվածի 1-ին կետում «պետական պատվերում» բառերից առաջ ավելացնել «ռազմական կարիքների համար» բառերը` համապատասխան փոփոխություն կատարելով նաև 6-րդ կետի «ե» ենթակետում, 11-րդ, 13-րդ, 15-րդ և 16-րդ   կետերում:

3. 2-րդ կետում «գործունեություն» բառից առաջ և 9-րդ կետում անհրաժեշտ է բացել համապատասխանաբար «ՌԱՀ» և «ԳՀևՓԿԱ» հապավումները:  

4. 6-րդ կետի «բ» ենթակետում «կետի» բառը փոխարինել «մասի» բառով:
5. 9-րդ կետում «կարիքների պետական» բառերը փոխարի​նել «կարիքների համար պետական» բառերով:
6. 10-րդ կետում  «հնարավոր կատարողների հետ» բառերը փոխարինել «ներգրավելով համապատասխան ոլորտներում գործունեություն ծավալող ռազմարդյունաբերական համալիրի ռեեստրում և ռազմական կարիքների համար պետական պատվեր իրականացնող բազային կազմակերպությունների ցանկում ընդգրկված կազմակերպություններին,ինչպես նաև հնարավոր այլ կատարողների,» բառերով:
Նույն կետում «առաջադրանքները» բառից  հետո ավելացնել, «իսկ առկայության դեպքում նաև նախորդող տարիներին դրանց մատակարարման գները» բառերը:

7. 12-րդ կետը շարադրել հետևյալ խմբագրությամբ.

«12. Հայաստանի Հանրապետության տարածքից դուրս արտադրման,նորոգման կամ օգտահանման,ինչպես նաև միջնորդների կողմից մատակարարաման ենթակա ռազմական ապրանքները և գույքը ռազմական կարիքների համար պետական պատվերում չեն ընդգրկվում և այդ մասին ՀՀ ՊՆ ՌԱՊԿ պատշաճ ձևով ծանուցում է պետական պատվիրատուի պատասխանատու ստորաբաժանմանը  
	Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն
Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն



	ՀՀ էկոնոմիկայի նախարարություն` ելք N01/16.6/4275-16 առ 31.05.2016թ.

	1. Կարգի 2-րդ և 3-րդ տեղերի հերթականությունը փոխել,

2. Կարգի 4-րդ կետը հանել, քանի որ նրանում հղում է կատարվում մի կարգի, որը դեռ չի ընդունվել,
3. Կարգի 6-րդ կետի գ)ենթակետը շարադրել հետևյալ կերպ «ռազմական կարիքների համար պետական պատվերի անվանացանկի, ծավալների և առավելագույն գների որոշման աշխատանքները»,
4. Կարգի 7-րդ կետում հստակեցնել այն անձանց շրջանակը, որոնց համար պարտադիր է պլան-ժամանկացույցի կատա​րումը,
5. Կարգի 9-րդ կետում ԳՀՓԿԱ-ն օգտագործել առանց հապավման,
6. Կարգի 11-րդ կետի առաջին նախադասության սկիզբը շարադրել հետևյալ կերպ «Պետական պատվերում կարող են ընդգրկվել»,
	Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն



	ՀՀ կրթության և գիտության նախարարության գիտության պետական կոմիտե ելք N04/9.2.3/6216-16

 առ 06.06.2016թ.

	Դիտողություններ և առաջարկություններ չունի
	Ընդունվել է ի գիտություն

	ՀՀ Նախագահի խորհրդական, ՀՀ Նախագահի գլխավոր ռազմական տեսուչի եզրակացությունը` ելք NԳՌՏ-80 առ 24.05.2016թ.

	1. Հաշվի առնելով,որ նախագծում խոսք է գնում միայն ռազ​մական ապրանքների և գույքի մասին, իսկ պե​տական պատվերը ներառում է նաև ծառայությունների մատուցում, «գույք» բառից հետո անհրաժեշտ է ավելացնել «ծառայու​թյուն​ներ» բառը, 

2. 1-ին կետում «հիմանական» բառը փոխարինել «հիմ​նա​կան» բառով,

3. 5-րդ կետում «միջոցառումների բովանդակությունը,» բառերից հետո ավելացնել «ծավալները,» բառը, ինչը նշված է նաև Կարգի 6-րդ կետի գ) ենթակետում, 

4. 5-րդ կետում «կազման» բառը փոխարինել «կազմման» բառով,

5. 5-րդ կետում նշված է,թե ինչ միջոցառումներ են սահման​վում պլան-ժամանակացույցում, իսկ 6-րդ կետում նշված միջոցառումները հիմնականում ներառված չեն, ուստի` ան​հրա​ժեշտ է բովանդակային առումով վերանայել 6-րդ կետը և այն համապատասխանեցնել 5-րդ կետի պահանջին,

6. 6-րդ կետի բ) ենթակետում «3 կետի» բառերը փոխարինել «3-րդ մասի» բառերով, նկատի ունենալով «Իրավական ակտերի մասին» ՀՀ օրենքի 41-րդ հոդվածի 2-րդ մասի պահանջը,

7. 9-րդ կ​ե​տի 1-ին պար​բերությունում «ռազմա​տեխնիկական ունեցվածքի ձեռքբերման, ինչպես նաև աշխատանքների» արտա​հայտությունը շարադրել հետևյալ խ​մբագրությամբ. «ռազմատեխնիկական միջոց​ների և ունեցվածքի ձեռք​բեր​ման, թիկուն​քային գույ​քով ապահովման,ինչպես նաև աշխա​տանքների» հաշվի առնելով «Ռազմարդյունաբերական համալիրի մասին» ՀՀ օրենքի 2-րդ հոդվածի 1-ին մասի 10-րդ կետի պահանջը,

8. 9-րդ կետի 2-րդ պարբերությունը շարադրել հետևյալ խմբագրությամբ. «ՀՀ պետական պատվիրատուի ղեկավարը պլան-ժամանակացույցով սահմանված ժամ​կետում սահմա​նում է ՀՀ պատվիրատուի պատաս​խանատու ստորաբաժա​նում»: Նշված դրույթը նման ձևակերպումով սահմանված է ՀՀ կառա​վարության 2015 թվականի հունվարի 30-ի N 105-Ն որոշմամբ «Գնումների գործընթացի կազմա​կերպման կարգի»  7-րդ կետով,

9. 10-րդ կետի 2-րդ պարբերությունում «տեխ​նիակական» բառը փոխարինել «տեխնիկական» բառով,

10. 17-րդ կետը բովանդակային առումով ենթակա է վերախմբագրման, նկատի ունենալով,որ ՀՀ կառա​վարու​թյան 2008թ. դեկտեմբերի 25-ի N 1554-Ն որոշ​մամբ հաստատված Հայաստանի Հան​րապետության պաշտ​պանության նախարարության ռազմ​արդ​յունա​բերական պետական կոմիտեի կանոնադրության 12-րդ կետի 5-րդ ենթակետի համաձայն`ՀՀ ՊՆ ՌԱՊԿ-ն մշակում է պետական պատվերի ու դրա ձևավորման կարգի նախագիծ և այն ՀՀ պաշտպանության նախա​րարության միջոցով ներկայացնում հաստատման ՀՀ կառավարություն: 
	Չի ընդունվում, քանի որ համաձայն «Ռազ​մ​​արդյունաբերական համալիրի մասին» ՀՀ օրենքի հոդված 2-ի 1-ին մասի 11 ենթակետի «ռազմական ապրանք և գույք»-ը իր մեջ նշանակում է  «ռազ​մական կարիքների համար պե​տա​​կան պատվերով մատակա​րար​վող արտա​դրանք, մատուցվող ծառայու​թյուն և աշխատանք»
Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն



	ՀՀ արդարադատության նախարարություն` ելք N 01/14/8403 առ 04.07.2016թ.

	1. Նախագծի 1-ին կետով հաստատված հավելվածի 1-ին կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «կանոնները» բառը փոխարինել «կանոնների հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ  օրենքի 14-րդ հոդվածի 3-րդ մասի պահանջները:

2. 5-րդ կետը համապատասխանեցնել «Ռազմարդյունա​բերական համալիրի մասին» ՀՀ օրենքի 13-րդ հոդվածի 1-ին մասի պահանջներին:

3. Հավելվածի 6-րդ կետում անհրաժեշտ է նշել հղում տված իրավական ակտի ընդունման ամսաթիվը և թիվը,իրավական ակտի տեսակը,

4. Հավելվածի 9-րդ կետում անհրաժեշտ է համապա​տասխանեցնել «Իրավական ակտերի մասին» ՀՀ  օրենքի 41-րդ հոդվածի պահանջներին,

5. Նախագծի 11-րդ կետում հստակեցնել, թե խոսքը որ «կանոնադրության» մասին է:  
	Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

Ընդունվել է և նախագծում կատարվել է համապատասխան փոփոխություն

	ՀՀ Նախագահի աշխատակազմի  եզրակացությունը` ելք N1/Ղ-1133 առ 27.07.2016թ.

	Նախագծի հավելվածի 12-րդ կետը խմբագրել, հաշվի առնելով որ ռազմարդյունաբերական հանձնաժողովը ՀՀ կառավարությանն առաջարկություններ ներկայացնող մշտապես գործող խորհրդակցական մարմին է  
	Ընդունվել է և նախագծում կատարվել է համապատասխան փոփոխություն

	ՀՀ արտակարգ իրավիճակների նախարարություն` ելք N1/06.1/10393 առ 07.09.2016թ.

	Դիտողություն և առաջարկություն չունի
	Ընդունվել է ի գիտություն

	ՀՀ կառավարությանն առընթեր ոստիկանություն` ելք N19/3-1502 առ 02.09.2016թ.

	Դիտողություն և առաջարկություն չունի
	Ընդունվել է ի գիտություն


